
NouhkwNR

1. Cefndir i’r adroddiad hwn

Yn 2015-16 cynigiodd y Cyngor yn ffurfiol i gael gwared yn raddol ar ddarpariaeth arbenigol i blant &
namau iaith penodol. Roedd hyn mewn ymateb i nifer o newidiadau mewn ffyrdd o gefnogi
anghenion lleferydd ac iaith, a gostyngiad yn y galw am leoedd arbenigol.

Mae Gwasanaeth Therapi Lleferydd ac laith Plant Cyngor Caerdydd a Bwrdd lechyd Prifysgol
Caerdydd a’r Fro (BIPCF) wedi datblygu dull cydweithredol o nodi a chefnogi anghenion lleferydd,
iaith a chyfathrebu, gan gynnwys rhaglen hyfforddiant a chymorth gynhwysfawr ar gyfer ysgolion
prif ffrwd. Mae’r cydweithrediad hwn yn seiliedig ar y Cynlluniau Peilot Gwasanaeth Lleferydd ac
laith a ariannwyd gan Lywodraeth Cymru o 2005 i 2008. Ymunodd Cyngor Caerdydd a BIPCF &'r
peilot yn 2006-08.

Rhwng 2010 a 2015, gwelwyd gostyngiad yn nifer y disgyblion ar y gofrestr yn Meadowbank ac
Allensbank, o 58 i 34. Syrthiodd y niferoedd yn Allensbank 0 18 yn 2010i 11 yn 2015, ac yn
Meadowbank gwelwyd gostyngiad o0 40 yn 2010 i 23 yn 2015. Roedd y gostyngiad yn Meadowbank

yn rhannol yn sgil penderfyniad Cyngor Bro Morgannwg yn 2010 i roi’r gorau i ariannu 10 lle yn yr
ysgol i blant y Fro.

Awgrymodd y Cyngor y gellir priodoli’r gostyngiad yn y galw am ddarpariaeth arbenigol i weithrediad
llwyddiannus y model cydweithredol, a bod y cynnig i gau’r ddwy ysgol arbennig a’r CAA yn seiliedig
ar hyn.

Fodd bynnag, cododd y rhan fwyaf o randdeiliaid, gan gynnwys ysgolion, therapyddion a rhieni,
amrywiaeth eang o wrthwynebiadau i'r cynigion. Gwnaeth rhanddeiliaid gydnabod cryfderau a
chyflawniadau’r Cyd-Wasanaeth, ond codwyd pryderon ynghylch y golled arfaethedig o ddarpariaeth
arbenigol.

Yn sgil hyn, penderfynodd y Cyngor beidio @ bwrw ymlaen a’r cynigion. Gwnaeth y cyngor gydnabod
safbwyntiau rhanddeiliaid a chytuno ar y canlynol:

e Dylai shectrwm darpariaeth y dyfodol gynnwys rhyw fath o ddarpariaeth arbenigol i
blant & namau iaith penodol difrifol;

e Dylai'r Cyngor werthuso’r ystod gyfan o gymorth ar gyfer anghenion lleferydd, iaith a
chyfathrebu, gan gynnwys y gwasanaeth prif ffrwd, er mwyn ystyried y ganolfan
adnoddau arbennig ac ysgolion arbennig yn eu cyd-destun.

e Dylid ymgysylltu’'n ehangach a rhanddeiliaid yn anffurfiol er mwyn penderfynu ar
opsiynau amgen ar gyfer symud ymlaen.

2. Y grwp cyfeirio lleferydd ac iaith

Sefydlwyd y grwp i ddarparu fforwm i randdeiliaid, gan gynnwys rhieni, staff addysgu,
llywodraethwyr a’r sector gwirfoddol, wneud sylwadau a chyfrannu at werthuso gwasanaethau
cyfredol i ddisgyblion ag anghenion lleferydd, iaith a chyfathrebu (ALIICh). (Gweler Atodiad 1, Cylch
Gorchwyl).

3. Methodoleg

Cyfarfu’r grwp bedair gwaith yn ystod tymhorau’r hydref a’'r gwanwyn i dderbyn a thrafod
cyflwyniadau gan bob rhanddeiliad yn nodi ei rél yn yr ymateb graddedig (gweler Atodiad 2, ymateb
graddedig Caerdydd i ALIICh).

Cyfarfu’r grivp ddwywaith yn nhymor yr haf i ystyried cryfderau, gwendidau, blaenoriaethau ar gyfer
gwella ac argymhellion i’r Cyngor.

Er mwyn deall a gwerthuso’r amrywiaeth o wasanaethau a darpariaethau sy’n cefnogi anghenion
lleferydd ac iaith yng Nghaerdydd, gwnaeth y grwp wahodd a thrafod cyflwyniadau gan:

e Wasanaeth Therapi Lleferydd ac laith Plant BIPCF

e Tim athrawon arbenigol Cyngor Caerdydd

e Cyd-Wasanaeth Lleferydd ac laith Caerdydd (h.y. y gwasanaethau uchod yn
cydweithredu)

e Ysgol Arbennig Meadowbank

e CAA Allensbank



e Y broses o gyflwyno WellComm mewn lleoliadau meithrin
e Ysgolion cynradd prif ffrwd (enghraifft — Moorland)
e Ysgolion uwchradd prif ffrwd (enghraifft — Fitzalan)

Ystyriwyd rhywfaint o wybodaeth am gymorth lleferydd ac iaith mewn awdurdodau lleol eraill gan 'y
grwp (gweler Atodiad 3, Arolwg o gymorth ALIICh yn ALlau Cymru) ac ymwelodd dau aelod o’r grwp
a CAA mewn awdurdod cyfagos a nodwyd fel un sy’n arwain y sector (Gweler Atodiad 4, enghraifft
arfer gorau ESTYN).

Ystyriwyd arolwg o rieni prif ffrwd yn 2016 (gweler Atodiad 5, Arolwg rhieni prif ffrwd, 2016) a
gwnaeth cyn-ddisgybl ac un o lywodraethwyr Meadowbank rannu eu profiadau o’r ysgol (gweler
Atodiad 6, Llythyr gan un o gyn-ddisgyblion Ysgol Meadowbank).

Cynhaliwyd y cyfarfodydd mewn ysgolion gwahanol fel bod y grwp yn cael y cyfle i edrych o gwmpas
Ysgol Meadowbank, CAA Allensbank ac Ysgol Gynradd Moorland i weld yr amgylcheddau addysgu a
dysgu ac i oruchwylio’r plant yn y dosbarth.

Ym mis Gorffennaf 2017, cyhoeddodd Llywodraeth Cymru adroddiad, ‘Astudiaeth i fapio’r
ddarpariaeth addysgol gyfredol o gymorth lleferydd, iaith a chyfathrebu yng Nghymru’, sy’n darparu
cyd-destun ehangach defnyddiol ar gyfer y gwaith yng Nghaerdydd (gweler Atodiad 7, Astudiaeth i
fapio cymorth ALIICh yng Nghymru). Canfu’r adroddiad fod awdurdodau lleol Cymru yn gweithio
mewn ffyrdd tebyg, yn seiliedig ar ymateb graddedig i anghenion ar lefelau gwahanol. Tynnodd yr
adroddiad sylw at nifer o flaenoriaethau ar gyfer gwelliant pellach sy’n adlais o ganfyddiadau’r grwp
cyfeirio, gan gynnwys: cymorth a gwybodaeth well i rieni; yr angen am gysondeb a chapasiti digonol
i ddarparu’r model o gymorth graddedig; cymorth gwell mewn lleoliadau arbenigol fel UCDau;
cymorth gwell wrth i ddisgyblion symud o addysg gynradd i addysg uwchradd.

Cytunodd y grwp cyfeirio fod yr adroddiad yn cynnig rhai pwyntiau defnyddiol mewn perthynas a’r
map ehangach o gymorth ALIICh, ond nid yw’n rhoi unrhyw ganllawiau na thystiolaeth mewn
perthynas a darpariaeth arbenigol ar gyfer SLI.

4. Trosolwg — yr ymateb graddedig i anghenion lleferydd, iaith a chyfathrebu

Er mwyn deall a gwerthuso’r amrywiaeth o wasanaethau a darpariaethau sy’n cefnogi anghenion
lleferydd ac iaith yng Nghaerdydd, gwnaeth y grwp wahodd a thrafod cyflwyniadau gan amrywiaeth
o randdeiliaid.

Mae’r adran hon yn cynnwys crynodeb gan bob rhanddeiliad yn rhoi disgrifiad cryno o’i wasanaeth,
ysgol neu weithgaredd, a rhywfaint o wybodaeth am y cryfderau a’r heriau y mae wedi’u nodi ar
gyfer ei wasanaeth, ysgol neu weithgaredd.

5.1 Gwasanaeth Therapi Lleferydd ac laith Plant BIPCF
5.2

Ynghylch y gwasanaeth therapi lleferydd ac iaith (LIITh)

Mae'r Gwasanaeth LIITh Plant yn darparu asesiadau, diagnosis ac ymyriadau i blant 0-18 oed sy’n
cael anawsterau sylweddol gyda:




e Bwyta ac yfed

e Datblygiad iaith

e (Cyfathrebu cymdeithasol
e Rhuglder

e Yllais

Gall yr anawsterau hyn fod yn rhai penodol neu’n gysylltiedig ag amrywiaeth eang o anhwylderau
datblygiadol a chyflyrau meddygol.

Darperir y gwasanaeth ar draws Caerdydd a Bro Morgannwg i blant mewn amrywiaeth o
leoliadau, gan gynnwys:

e Clinigau Cymunedol a Chanolfannau Plant

e Ysgolion Arbennig

e Ysgolion prif ffrwd a meithrinfeydd

e (Cleifion allanol a wardiau Ysbyty Plant Cymru (YPC)

Mae rhai gwasanaethau arbenigol, yn arbennig yn YPC, yn cael eu comisiynu’n arbennig ar gyfer
plant ledled Cymru.

Mae tua 2,500 o blant ar Iwyth achos y gwasanaeth ar unrhyw un adeg.

Mae’r gwasanaeth ysgolion prif ffrwd yn ddatblygiad cymharol ddiweddar. Mae therapyddion yn
gweithio’n agos ag athrawon arbenigol yn y tim AnLIICh (h.y. y gwasanaeth athrawon arbenigol) i
gynnig gwasanaeth ar y cyd i blant ag AnLIICh yn eu hysgol brif ffrwd leol. Mae yna un llwybr
atgyfeirio a rolau a chyfrifoldebau y cytunwyd arnynt. R6l y therapyddion yw:

e Asesu

e Diagnosio

e Datblygu a monitro rhaglenni triniaeth a ddarperir mewn ysgolion gan therapydd, staff yr
ysgol neu aelod o’r tim AnLIICh

e Darparu triniaethau penodol lle y bo’n briodol

e Adolygu cynnydd

e Rhyddhau unigolion pan fo’r driniaeth wedi’i chwblhau

Cryfderau’r gwasanaeth LIITh

Gwasanaeth ysgolion prif ffrwd:
e Rolau a chyfrifoldebau y cytunwyd arnynt ar gyfer therapyddion ac athrawon arbenigol —

mae hyn yn sail i gydweithio ac yn ein galluogi i weithio’n effeithlon.
Ni allai’'r gwasanaeth therapi prif ffrwd weithredu heb hyn.

e Proses atgyfeirio ar y cyd — yn sicrhau y cynigir y mewnbwn mwyaf priodol.
Hanfodol ar gyfer rhedeg gwasanaeth prif ffrwd yn effeithlon.

e Cynigir rhaglen dreigl o hyfforddiant i staff mewn ysgolion prif ffrwd — mae buddsoddiad
gan yr ALl mewn rél therapi a aseiniwyd yn benodol i hyfforddi yn gwneud hyn yn bosibl.
e Mae’r hyfforddiant a’r adnoddau a ddarperir i ysgolion prif ffrwd yn ei gwneud yn bosibl i

therapyddion ddirprwyo rhaglenni therapi yn ddiogel i staff ysgol.
Ni allai’r gwasanaeth prif ffrwd weithredu heb hyn.

e Mae’r gwasanaeth prif ffrwd AnLIICh yn gallu bodloni anghenion disgyblion yn Gymraeg
neu Saesneg.




e Mae disgyblion yn manteisio ar fodelau ieithyddol a chymdeithasol eu cyfoedion.

e Mae ein cyd-wasanaeth, lle mae’r therapydd ac athrawon arbenigol yn cydweithio ar
Iwyth achos a rennir, yn uchel ei barch ymysg gwasanaethau Therapi Lleferydd ac laith
ledled Cymru a thu hwnt — rydym yn arweinydd yn y sector.

e Mae adborth gan ddefnyddwyr gwasanaeth (ysgolion a theuluoedd) wedi bod yn
gadarnhaol iawn.

Gwasanaeth therapi a ddarparwyd yn Meadowbank ac Allensbank:

e Rolau a chyfrifoldebau clir rhwng therapyddion a staff addysgu arbenigol.
Eto, mae hyn yn allweddol i ddarparu gwasanaeth effeithiol.

e Arbenigedd mewn amrywio’r cwricwlwm i ystyried anghenion lleferydd ac iaith plant.

e Staff sy’n gallu darparu ymyriadau penodol yn fedrus.

e Yny CAA, mae disgyblion yn cael y cyfle i brofi pontio ac integreiddio graddedig yn y brif
ffrwd, ac yn cael budd o fodelau ieithyddol a chymdeithasol eu cyfoedion prif ffrwd.

o Mae staff ysgol yn darparu ymyriadau’n gyson.

e Darperir cymorth a hyfforddiant i rieni.

Heriau sy’n wynebu’r gwasanaeth LIITh

e Cyfyngiadau ariannol — mae Llywodraeth Cymru’n craffu’n agos ar BIPCF.
e  Mae'r targedau haen 1 yn cynnwys gostyngiad sylweddol yn y diffyg ariannol erbyn
diwedd Mawrth 2018, gan hefyd fodloni’r targed o ran amser aros.

Mae lefelau staffio yn ddigonol pan fo’r holl staff yn y gwaith. Fodd bynnag, rydym yn cael
trafferthion pan fo bylchau staffio yn ystod absenoldebau mamolaeth a salwch hirdymor
ac wrth recriwtio i swyddi gwag.

5.2 Y Tim Anawsterau Lleferydd, laith a Chyfathrebu (AnLIICh)

Ynglyn &’r Tim AnLIICh

Mae’r Tim Anawsterau Lleferydd, laith a Chyfathrebu (AnLIICh) yn cynnwys Athrawon Arbenigol,
Therapydd Lleferydd ac laith a Chynorthwywyr Addysgu Arbenigol. Mae’r tim yn gymwys a
phrofiadol yn y maes anghenion lleferydd, iaith a chyfathrebu.

Mae’r Tim AnLIICh yn cefnogi disgyblion Gweithredu gan yr Ysgol a Mwy ynghyd a disgyblion a
Datganiadau o Anghenion Addysgol Arbennig fel yr amlinellir yn y ddarpariaeth.

Mae’r Tim AnLIICh:
e yn gweithio mewn partneriaeth 8 Gwasanaeth Therapi Lleferydd ac laith y GIG i
ddarparu’r Cyd-Wasanaeth Prif Ffrwd;
e yn cefnogi ysgolion i adnabod disgyblion ag anawsterau lleferydd, iaith a chyfathrebu gan
ddefnyddio Language Links a Speech Links.




Mae’r adnoddau sgrinio hyn yn cael eu defnyddio mewn 100% o leoliadau Cyfnod Sylfaen.
Mae Cysylltiadau Lleferydd ac laith CA2 wrthi’n cael eu cyflwyno ym mhob ysgol, gyda’r
bwriad o gyrraedd 100% o ysgolion erbyn 2019.

e yn gweithio gydag ysgolion Caerdydd i gefnogi a datblygu sgiliau disgyblion ag anawsterau
lleferydd, iaith a chyfathrebu drwy hyfforddiant a chyngor, canllawiau ar sut i gefnogi
datblygiad sgiliau cyfathrebu ym mhob disgybl, a gweithio’n uniongyrchol gyda rhai
disgyblion lle y bo’n briodol;

e yn gweithio ochr yn ochr a staff ysgol i weithredu rhaglenni ymyrryd unigol;

e yn cynnig cymorth i weithredu ymyriadau grwp bach e.e.

Talkabout, Talking Partners a Language Link;

e yn darparu hyfforddiant a chymorth wedi’i deilwra i gynorthwywyr addysgu wedi’i ariannu

drwy ddatganiadau prif ffrwd.

Cryfderau’r Tim AnLIICh

e Cydweithredu a Therapyddion Lleferydd ac laith y GIG fel rhan o’r Cyd-Wasanaeth Prif
Ffrwd.

. Darparu rhaglenni unigol i ddisgyblion y mae angen cymorth arnynt i ddatblygu eu
lleferydd ac iaith.

e Darparu hyfforddiant a chymorth a meithrin gallu ysgolion i'w cefnogi gyda’u hymateb
graddedig ac ymyrraeth gynnar.

e Cydweithio a thimau arbenigol eraill lle bo anghenion disgybl yn fwy cymhleth a lle bo
angen dull gweithredu eang, h.y. cymorth awtistiaeth, llythrennedd a rhifedd, namau
synhwyraidd, y blynyddoedd cynnar ac anabledd.

e Amrywiaeth eang o arbenigedd ymysg aelodau’r Tim.

Heriau sy’n wynebu’r Tim AnLIICh

e Mae capasiti’'r tim yn sefydlog, ond mae nifer yr atgyfeiriadau’n cynyddu.
e Newidiadau staff — mae nifer o aelodau newydd wedi ymuno a’r tim tra bod eraill wedi
symud ymlaen neu leihau eu horiau gwaith.

5.3 Y Cyd-Wasanaeth Cymorth Lleferydd ac laith
5.4

Ynglyn &’r Cyd-Wasanaeth Cymorth Lleferydd ac laith

Mae’r timau addysgu a therapi arbenigol y sonnir amdanynt uchod yn cael eu comisiynu ar wahan
gan Gyngor Caerdydd a BIPCF, ond mae’r ddau wasanaeth yn cydweithredu fel Cyd-Wasanaeth
Cymorth Lleferydd ac laith, gan gynnig cymorth cyffredinol a thargedig.

Mae gwreiddiau’r bartneriaeth lwyddiannus hon yn y Cynlluniau Peilot Lleferydd ac laith a
ariannwyd gan Lywodraeth Cymru o 2005 i 2008 (gweler Atodiad 7, sleidiau 21-22). Ymunodd
BIPCF a Chyngor Caerdydd a’r Peilot yn 2006, gan ddatblygu gweledigaeth a rennir ar gyfer




gwasanaeth ar y cyd. Parhaodd y gwasanaethau i weithio tuag at y nod hwn, yn strategol ac yn
weithredol, ar 6l i’r Cynlluniau Peilot ddod i ben.

Mae’r Cyd-Wasanaeth yn parhau i ddatblygu, mae’n uchel ei barch ymysg Gwasanaethau Therapi
Lleferydd ac laith ym mhob rhan o Gymru a thu hwnt, a chafodd ei roi ar y rhestr fer am Wobr GIG
Cymru am Arfer Arloesol yn 2009.

Nodweddion allweddol y Cyd-Wasanaeth yw:

e ‘Ymateb graddedig’ a rennir, a gyd-adeiladwyd gan therapyddion ac athrawon arbenigol
(gweler Atodiad 2)

e Rhaglen hyfforddi gynhwysfawr a ddarperir ar y cyd i adeiladu capasiti yn ysgolion
Caerdydd

e Sgrinio lleferydd ac iaith yn y flwyddyn Derbyn (yn digwydd mewn 100% o ysgolion), ym
Mlwyddyn 3 (59% o ysgolion) ac ym Mlwyddyn 7 (56% o ysgolion)

e Un pwynt cyfeirio lleferydd ac iaith ar gyfer pob plentyn a pherson ifanc o oedran ysgol.

Yn flaenorol roedd prosesau atgyfeirio ar wahan ar gyfer therapi ac addysgu arbenigol, a
allai arwain at gyngor croes ac ailadrodd gwaith. Mae’r pwynt cyfeirio sengl hwn wedi
lleihau’r baich gweinyddol ar y ddau wasanaeth a galluogi adnoddau therapi i gael eu
defnyddio a’u targedu’n fwy effeithlon.

e Llwyth gwaith a rennir a dewislen y cytunwyd arni o ymyriadau, gyda rolau clir ar gyfer
therapyddion, athrawon arbenigol a chynorthwywyr addysgu

Cryfderau’r Cyd-Wasanaeth

e O leiaf un athro *ELKLAN ac un Cynorthwy-ydd Cymorth Dysgu ELKLAN ym mhob ysgol
gynradd.

e Y nod ar hyn o bryd yw cyflawni’r un garreg filltir hyfforddiant mewn ysgolion uwchradd
erbyn 2020 (x% wedi’i gyflawni)

e Speech & Language Links wedi’i sefydlu mewn 100% o ysgolion cynradd, sy’n golygu bod
anghenion lleferydd ac iaith pawb yn cael eu sgrinio yn y flwyddyn Derbyn.

e Y nod yw sicrhau bod pawb yn cael eu sgrinio ym mlwyddyn 3 erbyn 2019 (x% wedi’i
gyflawni)

e Mae sgrinio’n rhoi proffil i ysgolion o anghenion lleferydd ac iaith ar gyfer y cohort cyfan,
gan nodi anghenion ar lefel dosbarth, grwp ac unigol;

e Mae rhaglenni Speech & Language Links yn cynnig strategaethau dosbarth ymarferol ar
gyfer gwella sgiliau lleferydd ac iaith ar lefel dosbarth, grwp ac unigol.

e Yn 2015-16, dangosodd y gwaith ail-sgrinio ar ddiwedd y flwyddyn welliant cyffredinol o

o gymharu a’r gwaith sgrinio cychwynnol.

e Mae ansawdd yr atgyfeiriadau therapi wedi gwella oherwydd sgrinio a hyfforddiant
e Mae'r pwynt cyfeirio sengl wedi lleihau’r baich gweinyddol ar y ddau wasanaeth a galluogi
adnoddau therapi i gael eu defnyddio a’u targedu’n fwy effeithlon

Yn 2015-16, penderfynodd BIPCF i gyflwyno gwasanaeth therapi mewn ysgolion. Mae asesiadau
therapi cychwynnol yn cael eu cynnal mewn clinig o hyd, ond mae’r therapi parhaus yn cael ei
ddarparu yn ysgol y plentyn. Mae’r datblygiad hwn




e wedi cael ymateb da gan ysgolion a rhieni

e ynsicrhau cyfathrebu agosach rhwng ysgolion a therapyddion

e yn lleihau nifer yr oriau ysgol sy’n cael eu colli i fynychu therapi

e yn golygu bod llai o blant yn cael eu rhyddhau am fethu apwyntiadau yn y clinig
e yn fwy cyfleus i lawer o rieni

Mae’r Gwasanaeth Therapi wedi pwysleisio bod y gallu i ddarparu gwasanaeth yn yr ysgol yn
ddibynnol ar gydweithredu parhaus a'r gwasanaeth athrawon arbenigol.

*ELKLAN: darparwr cydnabyddedig o gyrsiau lleferydd ac iaith achrededig i athrawon,
cynorthwywyr addysgu a rhieni.

Heriau sy’n wynebu’r Cyd-Wasanaeth
e Mae cydweithredu wedi’i gyflawni drwy gydweithio strategol a gweithredol dros
flynyddoedd lawer, ond nid oes cytundeb ffurfiol na memorandwm cyd-ddealltwriaeth yn
bodoli rhwng Cyngor Caerdydd a BIPCF.

Er bod y prosesau a’r arferion a rennir yn sefydledig ac nid yn hollol ddibynnol ar reolwyr
neu ymarferwyr unigol i'w cynnal, gallai’r trefniant cydweithredu fod yn fregus pe bai
ailstrwythuro mawr / newid sefydliadol yn y Cyngor neu BIPCF.

e Mae’r Tim AnLIICh bellach yn rhan o wasanaeth masnachol sy’n cynnig cymorth i ysgolion
drwy CLG.

Mae nifer fechan o ysgolion wedi dewis ‘optio allan’ a gwneud eu trefniadau addysgu
arbenigol eu hunain. Gallai hyn roi’r Cyd-Wasanaeth mewn perygl, gyda goblygiadau
penodol o ran y llwybr cyfeirio sengl, y gwasanaeth therapi mewn ysgolion, sgrinio
cyffredinol a meithrin gallu mewn ysgolion.

e Nid yw’r cymorth cydweithredol ar gyfer anghenion lleferydd ac iaith mewn lleoliadau
arbenigol, o ran anghenion ymddygiadol, emosiynol a chymdeithasol ac anableddau dysgu
cymhleth, wedi’i ddatblygu i’r fath raddau ag yn vy brif ffrwd.

e Mae dull cydweithredu effeithiol ar waith rhwng therapyddion a staff addysgu yn
Meadowbank ac Allensbank, ond nid yw’r ysgolion wedi’u cynnwys yn y broses o
ddatblygu’r Cyd-Wasanaeth na chael y cyfle i rannu eu harbenigedd gyda’r ysgolion
arbennig a’r CAAau eraill.

e Mae trefniadau’r Cyd-Wasanaeth yn cwmpasu plant a phobl ifanc 4-16 oed, ond nid plant
3-4 oed. | sicrhau bod plant yn cael eu hadnabod yn gynnar, byddai o fudd ystyried
ymestyn y trefniadau i’r grwp oedran hwn.




5.5 Ysgol Arbennig Meadowbank (Gweler hefyd Atodiad 5: Llythyr gan un o gyn-ddisgyblion Ysgol
Meadowbank)

Ynglyn a’r Ysgol

Cyfeirir plant at Ysgol Meadowbank oherwydd bod ganddynt brif anghenion dysgu ychwanegol yn
ymwneud ag anawsterau lleferydd, iaith a chyfathrebu dwys/difrifol. Mae’r ysgol yn darparu ar
gyfer plant y mae eu sgiliau a’u cyflawniadau di-eiriau yn fwy datblygedig yn gyffredinol na’u
sgiliau a chyflawniadau sy’n dibynnu ar sgiliau llafar da. Golyga hyn vy gallai fod gany planty
darperir ar eu cyfer brif anawsterau a phroblemau yn y meysydd canlynol:

Gwahaniaethu rhwng synau llafar

Cynhyrchu synau llafar

Deall neu fynegi ystyr geiriau

Deall neu gynhyrchu brawddegau gramadegol

Deall neu ddefnyddio iaith ar gyfer cyfathrebu cymdeithasol
Meithrin sgiliau darllen ac ysgrifennu a deall iaith ysgrifenedig

Mae athrawon, cynorthwywyr addysgu a therapyddion lleferydd ac iaith yn cydweithredu i helpu
plant i ddatblygu a defnyddio strategaethau sy’n eu helpu i gael mynediad at gwricwlwm sydd
wedi’i wahaniaethu.

Cryfderau’r Ysgol

Dosbarthiadau bach lle ystyrir bod lles emosiynol, hunanhyder a hunan-barch plant yn
ganolog i'w datblygiad.

Mae’r athroniaeth hon yn rhan hanfodol o’r ethos ‘ysgol gyfan’.

Mae dosbarthiadau bach yn galluogi staff i fodloni anghenion unigol pob plentyn.

Staff addysgu arbenigol iawn sydd a phrofiad o addysgu plant sydd a’r anawsterau
lleferydd, iaith a chyfathrebu mwyaf dwys/difrifol.

Cymorth ychwanegol gan gynorthwywyr addysgu profiadol sy’n arbenigwyr mewn
gweithio gyda disgyblion ag anawsterau lleferydd ac iaith.

Therapyddion lleferydd ac iaith sy’n cael eu haseinio i bob dosbarth ac yn gweithio gyda
phlant unigol, grwpiau a dosbarthiadau cyfan yn unol ag anghenion y plant.

Cyfuniad o addysgu a therapi lleferydd ac iaith yn y dosbarth.

Targedau addysg ac iaith sydd wedi’u teilwra’n benodol i'r unigolyn sy’n cael eu llunio ar y
cyd gan athrawon, therapyddion lleferydd ac iaith a chynorthwywyr addysgu, a’u darparu
drwy gwricwlwm yr ysgol gyfan.

Cyfleoedd dysgu sydd wedi’u cynllunio a’u strwythuro’n ofalus sy’n galluogi plant i
drosglwyddo sgiliau newydd (synau llafar a defnydd o iaith) i’r ystafell ddosbarth, yr ysgol
gyfan, y cartref a’r gymuned ehangach.

Mae plant felly’n cael cymaint o gyfle a phosibl i gyffredinoli eu sgiliau newydd.

e Amrywiaeth o strategaethau arbenigol, systemau iaith arwyddion, rhaglenni, adnoddau a
deunyddiau addysgu sydd wedi’u sefydlu ym mhob rhan o’r cwricwlwm i gefnogi addysgu
a dysgu.

e Cwricwlwm unigryw wedi’i wahaniaethu sy’n canolbwyntio ar fodloni anghenion plant ag
anawsterau lleferydd ac iaith dwys/difrifol.

e Asesiad dyddiol o gynnydd plant i sicrhau bod eu dysgu’n berthnasol a chyfredol i'w
hanghenion ac yn symud ar gyflymder y dysgwr unigol.

e Cydweithredu amlddisgyblaethol gydag amrywiaeth o weithwyr proffesiynol i sicrhau dull
holistig o fodloni anghenion plant.

e Rhaglenni wedi’u teilwra i’r unigolyn ar gyfer integreiddio a phontio i ysgolion cynradd ac
uwchradd prif ffrwd a darpariaethau arbenigol eraill.

Plant yn cael eu cefnogi gyda lefel uchel o gymorth gan staff Meadowbank. Cynnydd plant
yn cael ei fonitro’n ofalus a’r rhaglenni’'n cael eu diwygio i fodloni eu hanghenion.

e Gwasanaeth Allgymorth Blynyddoedd Cynnar sy’n rhoi cymorth i blant a nodwyd ac yn
uwch-sgilio staff mewn lleoliadau meithrin prif ffrwd.

e Cydweithredu rhwng staff yn y Tim Allgymorth Blynyddoedd Cynnar, therapyddion
lleferydd ac iaith a gweithwyr proffesiynol eraill.

Heriau sy’n Wynebu’r Ysgol

e Diffyg atgyfeiriadau/atgyfeiriadau cyfyngedig i’r ysgol dros yr ychydig flynyddoedd
diwethaf.

e Ansicrwydd ynglyn a dyfodol yr ysgol yn sgil yr ymgynghoriad a gynhaliwyd gan yr
Awdurdod Lleol a’r adolygiad dilynol o ddarpariaeth lleferydd ac iaith yng Nghaerdydd a’r
effaith y mae hyn wedi’i chael ar les disgyblion a staff.

e Staff profiadol yn gadael yr ysgol oherwydd yr ansicrwydd.

e Gostyngiad yng nghyllideb flynyddol yr ysgol yn sgil cwtogi’r rél a’r effaith y mae hyn
wedi’i chael o ran dod o hyd i staff newydd i gymryd lle staff profiadol.

e Diffyg Dirprwy Bennaeth/UDRh oherwydd maint yr ysgol/cyllideb gyfyngedig.

e Nifer fach o ddisgyblion yn yr ysgol a’r effaith y mae hyn yn ei chael ar ddeinameg
dosbarthiadau.

o Diffyg ymwybyddiaeth ymysg staff mewn llawer o ysgolion prif ffrwd fod yna ysgol
arbennig ar gyfer plant ag anawsterau lleferydd ac iaith dwys/difrifol.

e Nid yw rhieni’n cael y cyfle i wneud penderfyniadau hyddysg ar leoliad eu plentyn o ran yr
amrywiaeth lawn o ddarpariaeth arbenigol i blant ag anawsterau lleferydd ac iaith.

e ROl ygwasanaeth allgymorth blynyddoedd cynnar a sut mae hyn yn gysylltiedig ag
asesiadau statudol ac atgyfeiriadau i'r ysgol.

e Y diffyg model drws troi/asesu fel y gwelwyd yn y Dosbarth Dydd a nodwyd fel ‘arfer
ardderchog’ gan Estyn.

e Datblygu cysylltiadau gwell & thim canolog yr Awdurdod Lleol ar gyfer plant ag anawsterau
lleferydd ac iaith er mwyn defnyddio profiad y staff yn Meadowbank i gefnogi plant mewn
ysgolion prif ffrwd ac uwch-sgilio ymarferwyr prif ffrwd.

5.6 Canolfan Adnoddau Arbenigol (CAA) Ysgol Gynradd Allensbank

Ynglyn @’r CAA

Diben y CAA yw:

Darparu canolfan adnoddau hyblyg sy’n ymateb i anghenion unigolion a grwpiau o ddisgyblion
ag anghenion lleferydd, iaith a chyfathrebu difrifol sydd wedi’u lleoli yn y CAA.

Darparu amgylchedd lle gall plant ag anghenion dysgu cymhleth wneud cynnydd drwy
gwricwlwm eang a chytbwys, gan gynnwys mynediad i'r Cwricwlwm Cenedlaethol.

Darparu cyfleoedd dysgu priodol-i-oedran i ddatblygu amrywiaeth o sgiliau iaith, llythrennedd,
rhifedd a chymdeithasol.

Cynnig amgylchedd diogel ac empathig i blant ag anghenion dysgu cymhleth.

Sefydlu a chynnal cysylltiadau cryf a griwp cyfoedion prif ffrwd er mwyn cynnig cyfleoedd i
ddisgyblion mewn darpariaeth arbenigol i:

Ymarfer sgiliau cymdeithasol a chyfathrebu a’u datblygu ymhellach;

Datblygu’r sgiliau sydd eu hangen ar gyfer dysgu ac addysgu effeithiol mewn griwvp mwy o
faint.

Gweithio mewn partneriaeth a rhieni a gweithwyr proffesiynol eraill.

Cryfderau’r CAA

Mae plant y CAA yn cael eu haddysgu gan staff profiadol sy’n cynnig mynediad i raglenni a
strategaethau arbenigol.

Mae staff yn gweithio’n agos gyda’r Therapydd Lleferydd sy’n gweithio yn yr ysgol am 1
diwrnod yr wythnos.

Fel lleoliad prif ffrwd, mae Allensbank yn gallu cynnig lefelau gwych o integreiddio i

ddisgyblion y CAA.

Mae disgyblion yn chwarae rhan lawn ym mywyd cyffredinol yr ysgol ond hefyd mewn gwersi,
megis llythrennedd, mathemateg, gwyddoniaeth neu addysg gorfforol yn unol 4’u hanghenion
unigol.

Mae pontio’n 6l i leoliad prif ffrwd bob amser yn ffocws a chaiff disgyblion eu cefnogi (lle y
bo’n briodol) i gynnal grwpiau o ffrindiau yn ysgol y dalgylch er mwyn helpu i bontio i Ysgol
Uwchradd.

Heriau sy’n wynebu’r CAAr hy

{The SRB currently has only one class for Key Stage 2 pupils.Ar hyn o bryd, dim ond un
dosbarth sydd yn y CAA ar gyfer disgyblion Cyfnod Allweddol 2.

Mae nifer y disgyblion sy’n cael eu derbyn i’r CAA hefyd yn gostwng. Mae disgyblion yn aml
yn dangos anghenion eraill y tu hwnt i Leferydd ac laith. Gall bodloni anghenion y disgyblion
yn y ganolfan felly fod yn heriol.

5.7 WellComm mewn lleoliadau meithrin

Ynglyn @ WellComm

Mae Pecyn Sgrinio WellComm yn cynnig adnodd sgrinio cynhwysfawr i leoliadau blynyddoedd
cynnar ar gyfer datblygiad iaith oddefol a mynegiannol.

Mae WellComm eisoes wedi’i sefydlu mewn lleoliadau Dechrau'n Deg, gan sicrhau parhad a
chysondeb ar draws lleoliadau blynyddoedd cynnar.

Mae WellComm:

e yn helpu ymarferwyr i nodi oedi a namau iaith

¢ ynrhoi tystiolaeth i lywio atgyfeiriadau lle y bo’n briodol (h.y. at therapi Lleferydd ac laith
neu wasanaethau iechyd eraill)

® yn cynnig strategaethau i ymarferwyr a rhieni i fynd i’r afael ag anghenion plentyn mewn
ffordd hwyl a difyr

e yn cefnogi anghenion a nodir drwy osod targedau penodol, mesuradwy

e yn cynyddu’r posibilrwydd o allu datrys man oedi i oedi cymedrol o ran iaith heb fod
angen atgyfeiriad SALT

e yn cynnwys rhieni yn y broses asesu ac ymyrryd

Ymrwymodd Tim Cynhwysiant Blynyddoedd Cynnar Caerdydd i ddarparu pecyn peilot WellComm
mewn Meithrinfeydd yng Nghaerdydd. O fis Medi 2016 i fis Gorffennaf 2017 rydym wedi:

e Darparu hyfforddiant i 43 o feithrinfeydd ar sgrinio a chyflawni ymyriadau gan
ddefnyddio’r Pecyn WellComm
e Hyfforddi 86 aelod o staff

Sgriniwyd 1,830 o blant yn 2016-17

Nodwyd bod 65% yn y categori gwyrdd — priodol-i-oedran (0-6 mis o oedi)
Nodwyd bod 21% yn y categori ambr — oedi (12-18 mis o oedi)

Nodwy bod 14% yn y categori coch — oedi sylweddol (24-42 mis o oedi)

Roedd nifer sylweddol o’r plant coch ac ambr yn ddysgwyr Saesneg fel laith Ychwanegol (EAL).
Cafodd pob plentyn coch ac ambr ymyriadau drwy weithgareddau WellComm.

Gwnaed 47 o atgyfeiriadau i'r Cyd-Wasanaeth Lleferydd ac laith.
Gwnaed 53 o atgyfeiriadau i wasanaethau allgymorth ysgolion arbennig neu i wasanaethau
athrawon arbenigol

Cryfderau’r dull hwn
e Gwerthusiadau hyfforddiant cadarnhaol gan bob lleoliad
e Mae pecyn a hyfforddiant WellComm wedi galluogi ymarferwyr Blynyddoedd Cynnar i
nodi plant ag oedi o ran iaith oddefol a mynegiannol wrth iddynt ddechrau mewn
dosbarth meithrin.
e Mae wedi rhoi gwybodaeth i feithrinfeydd sy’n eu galluogi i wneud atgyfeiriadau parhaus
i'r gwasanaethau iechyd a gwasanaethau allgymorth addysgol am gymorth pellach.

Heriau

Mae’r cynllun peilot cychwynnol wedi gweld cynnydd yn yr atgyfeiriadau therapi, sy’n her
i'r gwasanaeth therapi lleferydd ac iaith

Mae angen gwneud rhagor o waith mewn partneriaeth a’r gwasanaeth therapi a’r Tim
AnLIICh i bennu trothwyon atgyfeirio, sicrhau bod yr adnodd yn rhan o’r ymateb
graddedig a sicrhau bod arferion wedi’u sefydlu yn y Cyd-Wasanaeth Lleferydd ac laith
Cynigir hyfforddiant i Gydlynwyr ADY gan ddarparu trosolwg o ddefnydd o ddata
WellComm pan fydd plant yn symud i’r ysgol

5.8 Sut mae ysgolion cynradd prif ffrwd yn cefnogi ALIICh (enghraifft — Moorland)

Diben y dull

Darparu addysg eang a chytbwys o fewn amgylchedd dysgu cynhwysol. Sicrhau bod pob plentyn
yn gallu cael mynediad i gymorth sy’n briodol i’'w anghenion lleferydd ac iaith er mwyn iddo allu
gwneud cynnydd da ym mhob agwedd ar ei ddysg a’i ddatblygiad.

Cryfderau’r dull hwn

Therapyddion lleferydd ac iaith yn gweithio’n agos a disgyblion, eu rhieni a staff yn
amgylchedd yr ysgol.

(Llawer llai o apwyntiadau’n cael eu methu). Cyngor a chymorth rheolaidd gan y tim
athrawon arbenigol.
Yr amrywiaeth o hyfforddiant sydd nawr ar gael i athrawon a staff cymorth prif ffrwd.
Mae gweithdrefn sgrinio WellComm yn sicrhau bod pob disgybl sydd ag anawsterau
lleferydd ac iaith yn cael ei nodi’'n gynnar a bod rhaglenni cymorth priodol yn cael eu rhoi
ar waith.
Gweithdrefn sgrinio Language Link ar gyfer pob disgybl yn y dosbarth derbyn ac

ymyriadau grwp dwys ar gyfer disgyblion ag oedi o ran datblygiad lleferydd ac iaith.

Mae’r cyfle i ail-sgrinio drwy ddefnyddio Language Link i Fabanod a Phlant lau hefyd yn
sicrhau bod cynnydd yn cael ei fonitro a’i gynnal.

Esiamplau lleferydd ac iaith cadarnhaol yn yr amgylchedd dysgu
(disgyblion eraill)

Heriau

Sicrhau bod gan staff y wybodaeth, y sgiliau a’r gallu i fodloni anghenion plant ag oedi neu
namau difrifol o ran eu lleferydd ac iaith mewn amgylchedd prif ffrwd prysur.

Yr amrywiaeth eang o anghenion dysgu ychwanegol cymhleth y mae angen i staff fod yn
gyfarwydd & nhw a’r heriau o gynnig darpariaeth briodol ar gyfer y rhain i gyd.

Rhieni’'n amharod i symud plant o’u hysgol leol gyfarwydd a’r ffrindiau maent wedi’u
gwneud yno, hyd yn oed pan fo rhesymau addysgol cymhellol dros wneud hynny.
Anghysondeb mewn arferion rhwng lleoliadau prif ffrwd gwahanol.

Cadw staff ar 6l iddynt gael eu hyfforddi i lefel uchel.

5.9 Cymorth ar gyfer anghenion lleferydd, iaith a chyfathrebu mewn lleoliadau arbenigol ar gyfer
anableddau dysgu, anghenion ymddygiadol, emosiynol a chymdeithasol, awtistiaeth a namau
ary clyw

Trosolwg cryno o gymorth lleferydd ac iaith

ON Nid yw’r grwp cyfeirio wedi edrych ar y mater hwn yn fanwl. Cafodd y trosolwg cryno hwn ei
ddarparu gan yr Uwch Arweinydd Cyrhaeddiad — Cynhwysiant ac mae wedi’i wirio gan y Rheolwr
Therapi Lleferydd ac laith Plant er cywirdeb.

Anghenion Dysgu Cymhleth: Ty Gwyn, Woodlands, Riverbank, CAAau yn Ysgol Uwchradd yr Eglwys
Newydd, Bryn Hafod, Llanisien Fach, Llanedern, Marlborough

Mae therapyddion sy’n gweithio gyda’r ysgolion hyn yn darparu gwasanaeth yn unol a’r ymateb
graddedig sy’n berthnasol i ddisgyblion yn y brif ffrwd a’r lleoliadau iaith-benodol yn Meadowbank
a Riverbank.

O xx disgybl yn y lleoliadau hyn yn 2016-17, nodwyd bod lleferydd, iaith a chyfathrebu yn brif
angen ar gyfer xx disgybl ar CYBLD. Byddai gan lawer o ddisgyblion ALIICh fel angen eilaidd hefyd.

Mae’r rhan fwyaf o’r disgyblion hyn ar gamau 1, 2 neu 3 o’r ymateb graddedig ac nid ydynt yn
derbyn therapi uniongyrchol ar hyn o bryd gan fod eu sgiliau lleferydd ac iaith yn gyson &’u gallu
a’u swyddogaethau gwybyddol. Fodd bynnag, maent yn dal i fod angen cymorth i ddatblygu eu
sgiliau lleferydd, iaith a chyfathrebu fel rhan o’r cwricwlwm arbenigol yn y CAAau ac mewn
ysgolion arbennig.

Mae plant sydd ag ALIICh yn ogystal ag anableddau dysgu difrifol yn cael budd o:
e Ddefnydd cyson o system arwyddo briodol megis Makaton
e Defnydd cyson o strategaethau gweledol i gefnogi dysgu a chyfathrebu
e Cwricwlwm arbenigol sydd wedi’i wahaniaethu i anghenion dysgu unigol ac sy’n
canolbwyntio ar ddatblygiad sgiliau lleferydd, iaith a chyfathrebu
e Cymorth therapi yn unol &’r ymateb graddedig
e Darpariaeth gyson o raglenni therapi gan staff addysgu arbenigol yn y lleoliadau

Anghenion ymddygiadol, emosiynol a chymdeithasol: The Court, Greenhill, Bryn y Deryn, CAAau a
dosbarthiadau lles yn vy Tyllgoed, Glan yr Afon, Springwood, Pen y Groes

Gwyddwn fod gan lawer o blant sydd ag anghenion ymddygiadol, emosiynol a chymdeithasol
ALIICh sylfaenol neu gysylltiedig hefyd. Gwyddwn hefyd fod cyfran uchel o oedolion yn y system
cyfiawnder troseddol, neu sy’n dod i gysylltiad & gwasanaethau iechyd meddwl, yn cael
anawsterau lleferydd, iaith a chyfathrebu a fethwyd pan oeddent yn blant.

Yng Nghaerdydd, credir bod sgrinio cyffredinol yn y flwyddyn Derbyn wedi helpu i leihau’r risg y
caiff ALIICh eu methu, neu y gall ALLICH gael eu camgymryd am AYEC. Fodd bynnag, mae’r Cyngor
yn ymwybodol o’r risg hon ac wedi cymryd camau amrywiol i sicrhau y caiff ei hystyried ar bob
cam, gan gynnwys:

e Mae atgyfeiriadau am gymorth ymddygiadol yn cael eu gwirio i sicrhau bod ALIICh wedi’u
hystyried

e Mae athrawon arbenigol yn y tim cymorth ymddygiad wedi’u hyfforddi i ‘sgrinio” am
ALIICh ac yn gweithio’n agos gyda’r Tim AnLIICh

Mae plant ag ALIICh ar y cyd ag AYEC yn cael budd o:
e Gwricwlwm arbenigol sydd wedi’i wahaniaethu i anghenion dysgu unigol ac sy’n
canolbwyntio ar ddatblygiad sgiliau lleferydd, iaith a chyfathrebu
o Ffocws ar ddatblygiad sgiliau cyfathrebu cymdeithasol
e Cymorth therapi yn unol &’r ymateb graddedig
e Darpariaeth gyson o raglenni therapi gan staff addysgu arbenigol yn y lleoliadau

Cyflyrau’r sbectrwm awtistig (CSA): Ty Gwyn, The Hollies, Canolfan Marion, CAAau yn Ysgolion
Uwchradd Cantonian, Llanisien a Cathays, ac yn Ysgolion Cynradd Springwood a Phentre-baen

Mae therapyddion sy’n arbenigo mewn CSA yn addysgu staff i ddarparu cymorth a chyngor ar sail
ymgynghorol ym mhob lleoliad CSA. Fel gyda’r Cyd-Wasanaeth ar gyfer Lleferydd ac laith, mae
gweithwyr proffesiynol yn dilyn ymateb graddedig a adeiledir ar y cyd.

Gan fod cyfathrebu cymdeithasol yn faes pwysig o angen ar gyfer pob disgybl CSA, ni ystyrir
therapi unigol yn opsiwn priodol na buddiol yn aml: mae’n well ymsefydlu cymorth ar gyfer
datblygu sgiliau cymdeithasol yn y cwricwlwm ac mae hyfforddiant penodol yn fwy effeithiol wrth
ei gyflwyno i grwpiau.

Namau ar vy clyw: CAAau yn Ysgol Uwchradd Llanisien ac Ysgol Gynradd Coed Glas

Mae therapyddion sy’n arbenigo mewn namau ar y clyw yn gweithio’n agos a staff addysgu
arbenigol yn y CAAau i ddarparu cymorth yn unol &’r ymateb graddedig. Mae hyn yn cynnwys
therapi uniongyrchol, darparu rhaglenni therapi a chyngor a chymorth ymgynghorol.

Cryfderau’r dull hwn
e Mae trefniadau cydweithredu cryf ar waith mewn lleoliadau CSA a Nam ar y Clyw.

Mae gan therapyddion a’r rhan fwyaf o staff addysgu gymwysterau uwch yn eu maes
arbenigol, ac mae cymorth ALIICh wedi’i ymsefydlu yng nghwricwlwm arbenigol y
lleoliadau hyn.

e Mae arferion effeithiol ar waith mewn llawer o leoliadau dysgu cymhleth.
e Mae cymorth ALIICh yn cael ei ddatblygu mewn rhai lleoliadau AYEC, ac mae’r rhan fwyaf
o ysgolion yn cydnabod pwysigrwydd yr agwedd hon ar eu gwaith.

Heriau

e Mae angen gwneud mwy i sicrhau bod staff ysgolion arbenigol a CAAau mewn lleoliadau
anghenion dysgu cymhleth ac AYEC yn cael mynediad i hyfforddiant ALIICh, a bod cymorth
lleferydd, iaith a chyfathrebu wedi’i sefydlu yn y cwricwlwm.

e Dylai Makaton gael ei defnyddio’n gyson mewn lleoliadau ar gyfer plant ag anableddau
dysgu cymedrol neu ddifrifol (h.y. y CAAau ar gyfer dysgu cymhleth ym Mryn Hafod,
Marlborough, Llanisien Fach, Llanedern, Ysgol Uwchradd yr Eglwys Newydd a Riverbank a
Woodlands).

Mae’r gallu i ddarparu hyn yn anghyson ar hyn o bryd.

Mae therapyddion a staff addysgu’n gweithredu’r un ymateb graddedig a’r Cyd-
Wasanaeth mewn ysgolion prif ffrwd, ond nid oedd y lleoliadau arbenigol yn rhan
uniongyrchol o’r gwaith o gyd-adeiladu’r dull hwn.

O ganlyniad, efallai na fydd gan staff ymdeimlad o ‘berchnogaeth’ ac mae tensiwn o hyd o
ran rolau a chyfrifoldebau staff addysg ac iechyd.

Mae rhai rhieni’n cymryd bod mynediad i therapi’n fudd awtomatig ar gyfer pob plentyn
mewn ysgol arbenigol, a gallant deimlo eu bod wedi cael eu gadael lawr pan sylweddolant
nad dyma’r achos.

Mae therapyddion yn cynnig cymorth ar sail anghenion a asesir, p’un ai a yw plentyn yn
mynychu ysgol arbennig, CAA neu ysgol brif ffrwd.

5. Yr ymateb graddedig yng Nghaerdydd - cryfderau

Ystyriodd y grwp yr hyn a ddysgwyd am yr amrywiaeth o gymorth a gwasanaethau i gefnogi
lleferydd, iaith a chyfathrebu gan nodi’r cryfderau canlynol:

Pwyntiau cyffredinol

Cydweithredu rhwng iechyd, ALl ac ysgolion

Rolau a chyfrifoldebau y cytunwyd arnynt ar gyfer therapyddion ac athrawon arbenigol —
mae hyn yn sail i gydweithio ac yn ein galluogi i weithio’n effeithlon. Ni allai’'r gwasanaeth
therapi prif ffrwd weithredu heb hyn.

Amrywiaeth o ddarpariaeth yn cynnig mynediad i amrywiaeth o wasanaethau i fodloni
amrywiaeth o anghenion ac oedrannau

Arbenigedd mewn amrywiaeth o broffesiynau — therapyddion, athrawon arbenigol, staff
ysgolion arbennig

Gweithio gyda rhieni

Ysgolion prif ffrwd

Proses atgyfeirio ar y cyd — yn sicrhau y cynigir y mewnbwn mwyaf priodol. Hanfodol ar gyfer
rhedeg gwasanaeth prif ffrwd yn effeithlon.

Gwasanaeth therapi mewn ysgolion

Ymwybyddiaeth o anghenion lleferydd, iaith a chyfathrebu mewn ysgolion prif ffrwd

Gallu ysgolion prif ffrwd i nodi anghenion lleferydd ac iaith drwy sgrinio WellComm,
Language Links

Sgrinio cyffredinol yn y flwyddyn Derbyn

Mae prosesau adnabod cynnar yn golygu bod disgyblion yn cael cymorth ar gam cynharach
Cynigir rhaglen dreigl o hyfforddiant i staff mewn ysgolion prif ffrwd — mae buddsoddiad gan
yr ALl mewn LIITh yn gwneud hyn yn bosibl.

Mae'r hyfforddiant a’r adnoddau a ddarperir i ysgolion prif ffrwd yn ei gwneud yn bosibl i
LIIThau ddirprwyo rhaglenni LIITh yn ddiogel i staff ysgol. Ni allai’r gwasanaeth prif ffrwd
weithredu heb hyn.

Mae’r gwasanaeth prif ffrwd AnLIICh yn gallu bodloni anghenion disgyblion yn Gymraeg neu
Saesneg.

Mae nifer gynyddol o ysgolion prif ffrwd yn cynnig cymorth effeithiol

Mae disgyblion yn manteisio ar iaith a modelau cymdeithasol eu cyfoedion.

Mae gan y cyd-wasanaeth enw da ymysg gwasanaethau therapi Lleferydd ac laith ledled
Cymru a thu hwnt — mae Caerdydd yn arweinydd yn y sector.

Mae adborth ar y gwasanaeth therapi gan ddefnyddwyr gwasanaeth (ysgolion a theuluoedd)
wedi bod yn gadarnhaol iawn.

CAA Meadowbank ac Allensbank

Ysgol arbennig a CAA sy’n darparu cymorth dwys o ansawdd uchel i’r plant mwyaf cymhleth;
cyfle i integreiddio cwricwlwm arbenigol holistig.

Rolau a chyfrifoldebau clir rhwng therapyddion ac Athrawon Arbenigol. Mae hyn yn
allweddol i ddarparu gwasanaeth effeithiol.

Yn y CAA, mae disgyblion yn cael y cyfle i bontio ac integreiddio’n raddol i’'r brif ffrwd, gan
ddechrau gyda phrofiadau byr, achlysurol

Arbenigedd mewn amrywio’r cwricwlwm i ystyried anghenion lleferydd ac iaith plant.

Staff sy’n gallu darparu ymyriadau penodol yn fedrus

Mae staff ysgol yn darparu ymyriadau’n gyson.

Darperir cymorth a hyfforddiant i rieni.

6. Heriau a phryderon

Nododd y grwp y pryderon a’r heriau canlynol sy’n wynebu ysgolion a gwasanaethau yng
Nghaerdydd:

Ymyrraeth gynnar mewn lleoliadau cyn ysgol prif ffrwd:

Mae’r gwasanaeth LIITh i blant sy’n iau na’r oedran derbyn wedi’i leoli mewn clinigau yn
bennaf

Mae LlIThau yn cysylltu a8 gwasanaethau athrawon arbenigol, e.e. ECLIPS, ond nid oes
gennym wasanaeth ar y cyd.

Nid yw’r broses atgyfeirio drwy PARM yn cefnogi ymyrraeth gynnar

Nid yw LIITh wedi ymgysylltu’'n ddigonol a’r project WellComm — cafodd hyn effaith fawr
iawn ar atgyfeiriadau at LIITh yn y flwyddyn ariannol ddiwethaf. Nid oes unrhyw gyd-
gynllunio wedi’i wneud ar sut i reoli plant y nodwyd bod angen ymyriadau arnynt.

Nid yw staff meithrin wedi cael yr hyfforddiant cynhwysfawr y mae staff ysgolion prif ffrwd
wedi’i gael. Mae atgyfeiriadau yn aml yn amhriodol ac nid yw staff yn hyderus ynghylch
gwneud eu hatgyfeiriadau eu hunain — maent yn dueddol o ofyn i’'w teuluoedd i ofyn i'r
Meddyg Teulu neu Ymwelydd lechyd i atgyfeirio.

Nid oes digon o ddarpariaeth i blant sydd angen mewnbwn dwys yn y blynyddoedd cyn
derbyn

Nid yw’r broses bontio o dimau Blynyddoedd Cynnar i’r ttim AnLIICh yn ddigon cydlynol eto

Gwasanaeth ysgolion prif ffrwd:

Mae lefelau staffio yn ddigonol pan fo'r holl staff yn y gwaith ond mae bylchau staffio yn
ystod gwyliau, absenoldeb mamolaeth ac absenoldeb salwch staff LIITh yn peri heriau
Mae angen mwy o gymorth nag y gall y gwasanaeth hwn ei gynnig ar nifer fach o
ddisgyblion. Mae angen dosbarth bach arnynt lle mae’r cwricwlwm yn cael ei wahaniaethu

a’i ddarparu gan roi ystyriaeth i ddisgyblion ag AnLIICh. Gallai fod angen arwyddo, symbolau
neu fynediad i AAC (Cyfathrebu Amgen a Chynyddol) arall arnynt hefyd

Cymorth cyson yn vy brif ffrwd — h.y. sicrhau bod pob ysgol yn cyflawni’r un lefel o arfer da,
gan ganolbwyntio ar les a dysgu

Cydnabyddiaeth fod sgiliau lleferydd ac iaith yn sail i sgiliau llythrennedd ffurfiol

Mwy o gydlyniant rhwng y tim athrawon arbenigol, ysgolion arbennig a CAAau wrth
ddarparu hyfforddiant a chymorth

Amser a chyllid i gefnogi datblygiad proffesiynol

Prosesau atgyfeirio

Ymateb cyflymach pan nad yw plant yn y brif ffrwd yn gwneud cynnydd
Gwybodaeth i rieni i lywio penderfyniadau ar leoliadau’n well

Codi ymwybyddiaeth o’r manteision o ddarpariaeth arbenigol ymysg pobl o bob
ethnigrwydd

Ymyriadau lleferydd ac iaith arbenigol mewn CAAau cyffredinol ac ysgolion arbennig:

Mae plant mewn CAAau cyffredinol, Riverbank a Woodlands yn aml yn cynnwys AnLIICh fel
rhan o’u proffil ond nid yw staff yn y darpariaethau hyn wedi cael yr un lefel o hyfforddiant a
staff mewn ysgolion prif ffrwd.

Nid yw ymyriadau’n cael eu gweithredu’n gyson ym mhob dosbarth

Nid yw arwyddo, symbolau ac AAC arall yn cael eu gweithredu’n gyson ar draws
dosbarthiadau a darpariaethau

Meadowbank ac Allensbank

Nid oes unrhyw ddarpariaethau AnLIICh arbenigol drwy gyfrwng y Gymraeg

Mae lefelau staffio yn ddigonol pan fo’r holl staff yn y gwaith ond mae bylchau staffio yn
ystod gwyliau, absenoldeb mamolaeth ac absenoldeb salwch staff LIITh yn peri heriau

Nid oes cyfleoedd i integreiddio’n achlysurol o ddydd i ddydd gyda chyfoedion yn y brif ffrwd
yn Meadowbank (e.e. mewn gwasanaethau, yn ystod amser egwyl neu ginio neu mewn
gwersi unigol fel y bo’n briodol) — gall hyn gynyddu lefelau pryder rhieni yn ystod cyfnodau
pontio

Mae angen i nifer fach o ddisgyblion ddefnyddio arwyddion i gynorthwyo eu cyfathrebu —
mae angen system arwyddo arnynt sy’n cael ei defnyddio’n gyffredin mewn lleoliadau eraill
(e.e. Makaton neu Saesneg Arwyddion)

Mae canlyniadau disgyblion CAA yn effeithio ar ddata’r ysgol gyfan, sy’'n arwain at ddarlun
anghywir o berfformiad yr ysgol gyfan

7. Argymhellion

Argymhellodd y grwp y dylai’'r Cyngor:

Partneriaeth rhwng Cyngor Caerdydd a BIPCF

a) Ystyried sefydlu ‘memorandwm cyd-ddealltwriaeth’ rhwng BIPCF a Chyngor Caerdydd i

ffurfioli’r trefniadau cydweithredol sy’n sail i'r Cyd-Wasanaeth ar gyfer Cymorth Lleferydd ac
laith.

b) Lle bo ysgolion yn ‘optio allan’ o’r CLG addysgu arbenigol, sicrhau bod dulliau cadarn ar
waith ar gyfer monitro cydymffurfiaeth yr ysgol gydag ymateb graddedig, i sicrhau bod
arferion ysgolion yn parhau’n gyson a theg a bod manteision y Cyd-Wasanaeth yn parhau.

c) Gweithio gyda'r Gwasanaeth Therapi Lleferydd ac laith i ddatblygu’r Cyd-Wasanaeth
Lleferydd ac laith ymhellach i blant mewn lleoliadau blynyddoedd cynnar, gan adeiladu ar
waith presennol mewn perthynas & WellComm.

Rhieni

d) Gwella ansawdd ac argaeledd gwybodaeth i rieni a chodi ymwybyddiaeth o gymorth a
darpariaeth ar bob cam, gan gynnwys argaeledd darpariaeth arbenigol.

Cymorth prif ffrwd

e) Parhaui weithio i sefydlu a chynnal sgrinio cyffredinol (Speech & Language Links) yny
Cyfnod Sylfaen, CA2 a CA3, a sicrhau bod staff sefydledig sydd wedi’u hyfforddi mewn
lleferydd ac iaith ym mhob ysgol gynradd ac uwchradd.

f) Ystyried cyfleoedd i athrawon ysgolion arbenigol weithio gydag ysgolion prif ffrwd, gan
gynnig cymorth dyddiol dwys i grwpiau o blant a modelu ymyriadau i staff prif ffrwd. Gallai’r
dull gweithredu hwn gael ei dreialu mewn clwstwr pontio lle mae lefel uchel o anghenion
lleferydd ac iaith.

g) Sefydlu cysylltiadau gwell rhwng Meadowbank, Allensbank a’r Tim Athrawon AnLIICh, gan
alluogi’r CAA ac athrawon ysgolion arbenigol i gyfrannu at hyfforddiant a chymorth mewn
ysgolion prif ffrwd a lleoliadau arbenigol eraill.

h) Sicrhau bod cyllid ADY wedi’i fynegeio yn 6l anghenion, i sicrhau bod ysgolion a’r lefelau
uchaf o ADY yn cael mwy o gyllid.

i) Gwella cymorth pontio: o’r dosbarth meithrin i’r ysgol gynradd; o’r ysgol gynradd i’r ysgol
uwchradd; o’r brif ffrwd i leoliad arbenigol; o leoliadau arbenigol i’r brif ffrwd.

Darpariaeth ALIICh arbenigol

j)  Ystyried opsiynau ar gyfer diwygio meini prawf derbyn ar gyfer darpariaeth arbenigol. Er
enghraifft, ystyried a oes achos dros ymestyn meini prawf Meadowbank i agor rhai
dosbarthiadau i ddisgyblion & meysydd eraill o anghenion, yn ogystal & pharhau i gynnig
dosbarthiadau i ddisgyblion & namau iaith penodol.

k) Ystyried opsiynau ar gyfer cynnig darpariaeth lleferydd ac iaith arbenigol ar sail ‘drws troi’
amser-gyfyngedig, i ddarparu ymyriadau dwys, cynnar heb fod angen datganiad.

I) Ystyried gwneud darpariaeth ar gyfer ‘lleoedd asesu’ yn CAA Meadowbank a/neu
Allensbank.

m) Ailgyflwyno’r panel darpariaeth lleferydd ac iaith i sicrhau bod yr holl weithwyr proffesiynol
yn rhan o benderfyniadau ar leoliadau a’r broses o roi cyngor i rieni ar leoliad.

Cymorth lleferydd ac iaith mewn lleoliadau arbenigol eraill

n) Gwella cymorth lleferydd ac iaith i blant ag AnLIICh fel rhan o broffil cymhleth o anghenion,
yn arbennig y rheini mewn lleoliadau arbenigol ar gyfer anghenion ymddygiadol, emosiynol a
chymdeithasol ac anableddau dysgu cymhleth.

o) VYstyried y potensial i fanteisio ar sgiliau a phrofiad staff arbenigol yn Allensbank a
Meadowbank i wella cymorth lleferydd ac iaith mewn lleoliadau arbenigol eraill.

